
MARKAZIY OSIYO MAMLAKATLARI 
IQTISODIY TIZIMLARIDA RAQAMLI 
TRANSFORMATSIYANING DINAMIKASI VA 
USTUVOR YO‘NALISHLARI
Karimov Odiljon Boqiyevich 
Toshkent davlat iqtisodiyot universiteti mustaqil izlanuvchisi

	

Annotatsiya. Mazkur tezisda Markaziy Osiyo mamlakatlarida raqamli transformatsiyaning asosiy 
yo‘nalishlari va rivojlanish dinamikasi yoritilgan. Raqamli bank xizmatlari, moliyaviy texnologiyalar, sun’iy 
intellekt va ma’lumotlar tahlilining banklararo raqobatga ta’siri ko‘rib chiqilgan. Shuningdek, mintaqada raqamli 
bank xizmatlarini rivojlantirish va raqobatni baholash mexanizmlarini takomillashtirish bo‘yicha takliflar ilgari 
surilgan.

Kalit so‘zlar: raqamli transformatsiya, raqamli bank xizmatlari, sun’iy intellekt, moliyaviy texnologiyalar, 
banklararo raqobat, moliyaviy inklyuziya, Markaziy Osiyo.

Abstract. This thesis examines the main directions and development dynamics of digital transformation 
in Central Asian countries. It considers the impact of digital banking services, financial technologies, artificial 
intelligence, and data analytics on interbank competition. The thesis also proposes measures to improve digital 
banking services and mechanisms for assessing competition in the region.

Keywords: digital transformation, digital banking services, artificial intelligence, financial technologies, 
interbank competition, financial inclusion, Central Asia.

Аннотация. В данном тезисе рассматриваются основные направления и динамика развития цифровой 
трансформации в странах Центральной Азии. Проанализировано влияние цифровых банковских услуг, 
финансовых технологий, искусственного интеллекта и анализа данных на межбанковскую конкуренцию. 
Также предложены меры по развитию цифровых банковских услуг и совершенствованию механизмов 
оценки конкуренции в регионе.

Ключевые слова: цифровая трансформация, цифровые банковские услуги, искусственный 
интеллект, финансовые технологии, межбанковская конкуренция, финансовая инклюзия, Центральная 
Азия.

K I R I S H
Markaziy Osiyo mamlakatlari iqtisodiy tizimlarida raqamli transformatsiya so‘nggi yillarda muhim 

strategik yo‘nalishlardan biriga aylandi. Mintaqa mamlakatlarida raqamli iqtisodiyotni rivojlantirish, sun’iy 
intellekt (AI), katta hajmdagi ma’lumotlar (Big Data) va raqamli bank xizmatlarini joriy etishga alohida e’tibor 
qaratilmoqda. O‘zbekistonda mazkur yo‘nalishlar 2022–2026-yillarga mo‘ljallangan Yangi O‘zbekistonning 
taraqqiyot strategiyasida ham o‘z aksini topgan. Raqamli transformatsiya banklararo raqobatni rivojlantirish, 
xizmatlar sifatini oshirish va moliyaviy inklyuziyani kengaytirish orqali mintaqaning iqtisodiy barqarorligini 
mustahkamlashga ko‘maklashishi mumkin.

Markaziy Osiyoda raqamli transformatsiya dinamikasi yuqori sur’atlarda rivojlanmoqda. 2020–2025-yillarda 
raqamli bank xizmatlari ulushi O‘zbekistonda 18 foizdan 47 foizgacha, Qozog‘istonda 32 foizdan 68 foizgacha 
o‘sdi. Bu jarayonda AI asosidagi risklarni baholash tizimlari, real vaqt rejimidagi monitoring va mobil ilovalar 
banklararo raqobatning rivojlanishiga ta’sir ko‘rsatmoqda. Raqamli texnologiyalar kredit risklarini oldindan 
baholash va boshqarish, muammoli kreditlar (NPL) darajasini pasaytirish va kapital yetarliligini (CAR) oshirish 
imkonini beradi. Natijada banklar an’anaviy filial tizimidan raqamli platformalarga o‘tib, mijozlarga tezkor va 
nisbatan qulay xizmatlar taklif qilmoqda.

Raqamli transformatsiyaning asosiy ustuvor yo‘nalishlari quyidagilardan iborat: birinchidan, raqamli bank 
xizmatlari, jumladan, mobil bank xizmatlari, onlayn kreditlash va sun’iy intellekt asosidagi virtual yordamchilar; 
ikkinchidan, moliyaviy texnologiyalar (fintech) integratsiyasi, xususan, raqamli to‘lovlar va blokcheyn 
texnologiyalari; uchinchidan, ma’lumotlarni tahlil qilish hamda sun’iy intellekt asosida risklarni boshqarish. 

Ushbu yo‘nalishlarning rivojlanishi banklararo raqobatni baholash mexanizmlarini takomillashtirishni talab 
etadi. Raqamli platformalardan foydalanuvchi mijozlar soni va tranzaksiyalar hajmining ortishi banklarning 
raqobatbardoshlik darajasiga ijobiy ta’sir ko‘rsatishi mumkin.

1-rasm. Markaziy Osiyo mamlakatlarida raqamli bank xizmatlari ulushining dinamikasi (2020–2025-yillar, %)1

Ushbu rasm mintaqa mamlakatlarida raqamli bank xizmatlarining o‘sish trayektoriyasini ko‘rsatadi. 
O‘zbekiston va Qozog‘iston yetakchilik qilmoqda, Qirg‘iziston va Tojikistonda esa yuqori o‘sish sur’atlari 
kuzatilmoqda. Rasm markazida AI va real vaqt rejimidagi monitoring texnologiyalari orqali raqobatbardoshlikni 
oshirish bloki joylashgan bo‘lib, bu mexanizm banklararo raqobatni baholashda yangi indikatorlarni (raqamli 
mijozlar ulushi, tranzaksiyalar tezligi) joriy etish imkonini beradi.

1-jadval
Markaziy Osiyo mamlakatlarida raqamli transformatsiyaning ustuvor 
yo‘nalishlari va dinamikasi (2025-yil holatiga)2.

Mamlakat Raqamli bank xizmatlari 
ulushi (%) Ustuvor sohalar Banklararo raqobat darajasi 

(indeks, 1–10 ball)

O‘zbekiston 47 AI-risk menejment, mobil banking 7,8

Qozog‘iston 68 Fintech integratsiyasi, blokcheyn 8,5

Qirg‘iziston 39 Raqamli to‘lovlar, onlayn 
kreditlash 6,4

Tojikiston 28 Ma’lumotlar tahlili, inklyuziya 5,9

Turkmaniston 19 Davlat platformalari, asosiy 
raqamlashtirish 4,7

Jadval ma’lumotlariga ko‘ra, raqamli bank xizmatlari ulushi bo‘yicha Qozog‘iston eng yuqori ko‘rsatkichga 
ega. O‘zbekistonda ham raqamli bank xizmatlarining rivojlanish darajasi nisbatan yuqori ekanligi kuzatiladi. 
Raqamli transformatsiya banklararo raqobatni baholashda yangi mexanizmlarni (raqamli mijozlar ulushi, ochiq 
dasturiy interfeyslar (API) darajasi ochiqligi, AI-xizmatlar tezligi) joriy etishni talab qiladi.

1	  Manba: Markaziy Osiyo mamlakatlari markaziy banklari ma’lumotlari asosida muallif tomonidan tuzilgan.
2	  Manba: tegishli mamlakatlar markaziy banklari ma’lumotlari asosida muallif hisob-kitobi.

X U L O S A  V A  T A K L I F L A R
Markaziy Osiyo mamlakatlari iqtisodiy tizimlarida raqamli transformatsiya dinamikasi bank sektorini mintaqa 

iqtisodiyotining asosiy rivojlanish omiliga aylantirmoqda. Asosiy tendensiyalar — AI va real vaqt rejimidagi 
monitoring, fintech integratsiyasi hamda ma’lumotlar tahlili — banklararo raqobatni baholash mexanizmlarini 
takomillashtirishning yangi yondashuvini yaratmoqda.

Ushbu jarayonni yanada rivojlantirish maqsadida quyidagi amaliy takliflar ilgari suriladi:
Markaziy Osiyo mamlakatlari markaziy banklari o‘rtasida yagona raqamli bank xizmatlari monitoring 

platformasini 2027-yilgacha yaratish.
Banklararo raqobatni baholashda raqamli indikatorlarni (AI-xizmatlar ulushi, real vaqt rejimidagi 

tranzaksiyalar tezligi) milliy standart sifatida tasdiqlash.
2030-yilgacha mintaqada raqamli bank xizmatlari ulushini o‘rtacha 60 foizga yetkazish bo‘yicha birgalikdagi 

raqamli yo‘l xaritasini ishlab chiqish.
Ushbu takliflar Markaziy Osiyo iqtisodiy tizimlarining raqamli transformatsiyasini tezlashtirish, banklararo 

raqobatni kuchaytirish va mintaqaning moliyaviy barqarorligini mustahkamlashga xizmat qiladi.

